
Euloxio Ruibal é o novo presidente dos
escritores en lingua galega

O dramaturgo compostelano Euloxio Ruibal é o novo

presidente da Asociación de Escritores en Lingua

Galega. A elección, que foi por unanimidade, dos

asistentes a asemblea xeral celebrada no Museo do

Pobo Galego, prodúcese ó rematar o mandato que

desempeñou ó longo do último ano o escritor

Bernardino Graña, que por motivos de saúde non

optou á reelección.

A asemblea ratificou nos seus cargos a Carlos López

Bernárdez como vicepresidente e a Yolanda Castaño

como secretaria xeral, así como ós vocais Cesáreo

Sánchez, Rafa Villar, Marta Dacosta e Marica Campo.

Neste sector incorpóranse dous novos membros, un

pola baixa de Xosé Francisco Fernández Naval, que

cubre Rosa Aneiros, e outro polo incremento dun posto

máis, ó que se incorpora Henrique Rabuñal.A

asemblea acordou nomear membros de honra da

entidade a Bernardino Graña, Manuel María e María

Xosé Queizán, en recoñecento da súa contribución e fidelidade.A directiva deu conta das

actividades, entre as que destaca o contar por primeira vez cun local propio, no edificio dos

sindicatos da Coruña, e un aumento no número de asociados que xa superan os 220. A

mellora económica por mor do incremento de cotas vailles permitir en breve contratar a unha

persoa a tempo parcial.

